
Efni: Umsögn Dýralæknafélags íslands vegna frumvarps til laga um breytingar á 
lögum nr. 54/1990 um innflutning dýra (668. mál)

Dýralæknafélag íslands telur afar mikilvægt að unnið verði ítarlegt áhættumat um 
afleiðingar þeirra breytínga sem frumvarpið gerír ráð fyrir.

Innflutningur gæludýra víðs vegar að án þess að fara um sóttkví er líklegur til að 
hafa í för með sér aukna áhættu á að nýir sjúkdómar berist til landsins.

Vegna langrar einangrunar eru íslenskir dýrastofnar afar viðkvæmir fyrir framandi 
smitefni og er skemmst að minnast innfluttra sjúkdóma sem hafa herjað á íslenska 
hrossastofninn og valdið talsverðu samfélagslegu tjóni. Ýmsir dýrasjúkdómar berast á 
milli dýrategunda og einnig í menn (súnur).

Þannig þarf áhættumat vegna þessa máis að ná til aílra dýra (gæludýr, húsdýr, villt 
dýr) og einnig til almennrar lýðheilsu og hugsanlegs samfélagslegs tjóns vegna nýrra 
sjúkdóma og varna gegn þeim.

